Mandat ta’ Inibizzjoni Nru 1742/2016/I (LM)

QORTI CIVILI
PRIM’AWLA

ONOR. IMHALLEF
LAWRENCE MINTOFF

lllum 12 ta’ Dicembru, 2016

Mandat ta’ Inibizzjoni Nru 1742/2016/1 (LM)

Helen Mercieca (ID Nru 3963M), Mary Xuereb (ID Nru 654053M) u
Anne Xuereb (ID Nru 235155M)

VS.

Inginier Joseph Bajada (ID Nru 36863G)

lI-Qorti,

Rat ir-Rikors ipprezentat fil-25 ta’ Novembru, 2016 mir-rikorrenti Helen
Mercieca, Mary Xuereb u Anne Xuereb (minn issa ’| quddiem “ir-
rikorrenti”) u mahluf minn Anne Xuereb, fejn intqal illi peress illi huma
ghandhom interess li jitharsu u jigu kkawtelati d-drittijiet taghhom,

jixtiequ jzommu |-intimat milli:

(i) lkompli u/jew jissokta jkompli, jew b’kull mod iehor jibgqa’ ghaddej,
kemm personalment u kemm permezz ta’ terzi, b’xoghlijiet ta’
kostruzzjoni, alterazzjonijiet u/jew modifikazzjonijiet strutturali fil-

fondi numerati sittax (16) u sbatax (17) fi Triq Fleur-de-Lys, Birkirkara;

u

(ii) Ibiegh, jittrasferixxi, jew b’xi mod iehor jiddisponi minn, jew jimponi xi

piz jew obbligazzjoni reali jew personali fuq, jew bi kwalunkwe mod

jinnegozja jew jghaddi t-tgawdija temporanja tal-proprjetajiet numerati

sittax (16) u sbatax (17) fi Triq Fleur-de-Lys, Birkirkara u dana in bazi ghal

konsiderazzjonijiet li jsegwu:

(1)

(2)

(3)

(4)

Illi I-esponenti huma I-proprjetarji, fishma ugwali u indivizi
bejniethom, tal-fond numerat erbatax (14) fi Triq Fleur-de-Lys,
Birkirkara kif ukoll tal-fond bla numru, gja numru tnejn (2), fi
Trig Mannarino, Birkirkara, liema proprjetajiet huma adjacenti
u jinfdu ghal xulxin, u liema l-esponenti kienu wirtu mid-defunt
missierhom Joseph Xuereb (site plans u aerial photograph
annessi u mmarkati ‘Dok. HM1’, ‘Dok. HM2’ u ‘Dok. HM3’ fejn
il-proprjeta tal-esponenti hija delineata bil-kulur ahmar);

i Il-intimat huwa [|-propjetarju taz-zewg fondi adjacenti
numerati sittax (16) u sbatax (17), Triq Fleur-de-Lys, Birkirkara,
fuq liema huwa applika ghal permess ta’ zvilupp mill-Awtorita
tal-lppjanar, precedentement maghrufa bhala [|-Malta
Environment and Planning Authority (MEPA) sabiex
jiddemolixxi dawn iz-zewg fondi u minflokhom jikkostruwixxi
proprjeta ta’ tliet (3) sulari sabiex jintuzaw bhala klinika, u dan
kif jirrizulta mill-estratt tal-applikazzjoni bir-referenza numru
PA/00517/14 li kopja taghha hija annessa u mmarkata “Dok.
HM4”;

i dawn iz-zewg proprjetajiet appena msemmija, appartenti
lill-intimat, huma adjacenti ghall-proprjetajet tal-esponenti, u
cioé dak numerat erbatax (14), Triq Fleur-de-Lys Birkirkara, u I-
proprjeta bla numru, gja numru tnejn (2), Trig Mannarino,
Birkirkara;

i fil-kors tax-xoghlijiet ta’ kostruzzjoni mwettga mill-intimat
jew minn terzi ingaggjati minnu, I-intimat ippregudika ferm id-
drittijiet tal-esponenti billi, inter alia, invada I-proprjeta tal-
istess esponenti, iddemolixxa kamra appartenenti lilhom,
wettaqg xoghol ta’ skavar u tqattigh meta ma osservax id-
distanzi regolamentari u sahansitra baqga’ diehel bl-istess

(5)

(6)

(7)

(8)

skavar f’bir li huwa proprjeta esklussiva tal-istess esponenti u
anke xehet partita gebel fl-istess bir bil-konsegwenza li I-bokka
tal-bir tant ckienet li bilkemm jghaddi barmil go fih;

i diversi xoghlijiet imwettqa mill-intimat fuq dan is-sit ma
huma xejn konformi mal-permess fuq imsemmi jew permessi
ohra verjuri mahruga mill-Awtorita tal-lppjanar u l-esponenti
anke gew infurmati, wara li rrappurtaw l-isfregju mwettaq
mill-intimat  fil-proprjeta taghhom lill-Building Regulations
Office, illi I-intimat ghandu bosta rapporti simili minn individwi
ohra;

Illi tant I-intimat jaf i ma mexiex bid-diligenza rikjesta bil-ligi fl-
ezekuzzjoni tax-xoghlijiet hawn fuq imsemmijja, u li huwa
uzurpa I-proprjeta tal-esponenti, li sahansitra offra lill-
esponenti Anne Xuereb somma ta’ flus biex jakkwista dik il-
porzjoni ta’ art li huwa uzurpa;

Illi dawn ix-xoghlijiet ghadhom ma ntemmux u jekk jithallew
jissoktaw il-pregudizzju kkawzat lill-esponenti ser ikun wiehed
irrimedjabbli;

Illi I-esponenti ma jafux x’proprjetajiet u assi ohra jista’ jkollu I-
intimat u allura jixtiequ jinibixxu lill-istess intimat milli
jittrasferixxi |-proprjetajiet tieghu fuq specifikati sabiex huma
jkunu jistghu jikkawtelaw [-interessi taghhom feventwali
azzjoni ghar-rizaréiment tad-danni kontra I-intimat.

Ghaldagstant, l-esponenti umilment jitolbu lil din I-Onorabbli Qorti

joghgobha tordna I-hrug ta’ mandat ta’ inibizzjoni sabiex izomm lill-

intimat milli jkompli jaghmel |-hwejjeg hawn fuq imsemmija u milli

jiddisponi mill-proprjeta tieghu hawn fuq deskritta.

Rat id-digriet taghha tal-25 ta’ Novembru, 2016 li bih lagghet it-

talba provvizorjament, ordnat in-notifika lill-intimat li kellu sat-30

ta’ Novembru, 2016 ghar-risposta u appuntat ir-Rikors ghas-smigh

ghall-1 ta’ Dicembru, 2016.

Rat ir-Risposta pprezentata mill-intimat Inginier Joseph Bajada
fid-29 ta’ Novembru, 2016 (minn issa ‘| quddiem “I-intimat”) li

tghid kif gej:

lli t-talba ghall-hrug tal-mandat ta’ inibizzjoni mertu ta’ dawn il-
proceduri u maghmulha mir-rikorrenti ahwa Xuereb hija infondata fil-
fatt u fid-dritt u ghandha tigi michuda bl-ispejjez kontra taghhom
ghar-ragunijiet li gejjin:

1. L-ewwel nett hija kompletament falza I-allegazzjoni tar-
rikorrenti illi I-esponenti f'xi hin jew b’xi mod wagqt li kien ged
ihott il-hajt divizorju ta’ bejn iz-zewg ambjenti u wkoll meta hu
tella’ hajt gdid minflok il-hajt divizorju li kien jeZisti qabel u li
kien jimminacca rovina, li huwa dahal u appropria bil-bini
tieghu xi parti mill-ambjenti tar-rikorrenti kollox kif jidher fir-
ritratti u survey annessi u mmarkati DOKUMENT A
kollettivament.

Illi I-esponenti kellu kwalunkwe dritt, dritt dan moghti mil-ligi
ai termini tal-Artikoli 407 et seq. u b’mod partikolari I-Artikolu
415 tal-Kap. 16 tal-Ligijiet ta’ Malta illi jappogga mal-proprjeta
tar-rikorrenti, appogg dan li ma setax minghajr riskji enormi u
kontra kull principju ta’ sengha u arti ma jwaqqax il-hajt Ii kien
jezisti, hajt antik u li ma kienx jista’ jerfa’ I-piz tal-binja li kienet
intiza, kif ghadha li titla’ fuq I-imsemmi hajt biex allura wara li
twaqqa’ I-hajt I-antik itella’ iehor gdid ezattament fuq il-
pedamenti tal-antik sabiex bl-ebda mod ma I-esponenti invada
Xi parti mit-territorju tar-rikorrenti.

Tant hu minnu dan u tant ir-rikorrenti bi ftehim mal-esponenti
riedu li ma jkun hemm Il-ebda ekwivoci fuq fejn kellu jitella’ dan
il-hajt kif ukoll sabiex jigi assikurat li I-hajt il-gdid jittella’ fuq il-

7

linfja medjana ta’ bejn ii-zewg proprjetajiet u allura
ezattament fuq Il-arja li fugha kien mibni I-hajt I-antik, illi I-
kontendenti kienu ftiehmu illi jgabbdu lill-istess perit u ¢ioé |-
perit Mannie Galea meta orginarjament [-esponenti kien
inkariga bhala [-perit tieghu fuq din il-binja, |-perit Patrick
Grixti Soler. Dan huwa wkoll assodat mill-fatt illi, dejjem sabiex
l-esponenti jikkuntenta lir-rikorrenti sabiex dawn iserrhu

rashom u ma jingala’ I-ebda tilwim bejnhom u bejn I-esponenti

illi I-hajt il-gdid li I-esponenti xtaq kieku illi jtellghu bil-bricks
tal-konkos minflok bil-kantun, xorta wahda u biex jikkuntenta
lir-rikorrenti tellghu bil-gebel tal-kantun.

2. Ili hekk huma ghalkollox inveritiera I-allegazzjonijiet tar-
rikorrenti fejn dawn stqarrew illi I-kamra mibnija bil-kantun fil-
proprjeta taghhom u li kienet ingallata mal-hajt divizorju I-
antik u allura bilfors kellha titwaqgqa’ in parte meta gie biex jigi
demolit il-hajt divizorju I-antik u rimpjazzat b’dak gdid
twaqqghat b’xi animu vendikattiv jew b’malafede billi dan it-
twaqqigh parzjali ta’ dik il-kamra saret bi ftehim kemm bejn il-
kontendenti kif ukoll ftehim mal-perit Mannie Galea u mal-
perit Partick Grixti Soler li dak iz-zmien kien ghadu I-perit tal-
fiducéja tal-esponenti gqabel ma dan tal-ahhar, dejjem biex
izomm il-paci mar-rikorrenti kien kostrett illi jibdel il-perit
tieghu u jibda juza I-istess perit tar-rikorrenti, |-perit Mannie
Galea.

3. Meta l-esponenti skont il-ftehim magbul u msemmi izjed ‘il fug
waqqa’ I-hajt I-antik u allura kellha tigi distrutta parti zghira
mill-kamra appena msemmija li fit-twaqqigh parzjali taghha
twaqqa’ wkoll il-bejt tal-istess u tella’ I-hajt gdid kif jidher mir-
ritratt DOKUMENT B anness, irripristina I-kamra parzjalment
imwaqqa’ u kien fil-process li jibda jaghti s-sagaf gdid fuq I-
istess bejt, bil-kuntrattur tieghu qed jibni I-imsemmi bejt, hin
bla waqt l-esponenti jircievi I-mandat ta’ inibizzjoni inkwistjoni
u stante illi dan gie milqugh temporanjament huwa kien
kostrett jordna lill-kuntrattur tieghu biex jieqaf mhux biss bil-
binja in generali imma wkoll biex jieqaf jaghti |-konkos lill-
kamra fug imsemmija.

4. i mhu minnu xejn illi I-esponenti b’xi mod ikkapparra in parte
jew in toto I-bir forma ta’ qanpiena li I-parti |-kbira tieghu
tinsab mhux taht il-proprjeta tar-rikorrenti izda taht il-
proprjeta tieghu anzi bil-kuntrarju bil-mod kif tella’ I-hajt
divizorju I-gdid rega’ pogga lir-rikorrenti fis-sitwazzjoni li kienu
gabel ma gie rimpjazzat dan il-hajt anzi li r-rikorrenti gew
moaqdija ferm ahjar minn gabel billi huma ghandhom hajt gdid
fiamant meta I-iehor kellu mal-mitt sena u kif inghad kien
perikoluz u rega’ gieghed lir-rikorrenti fil-pozizzjoni li kellhom
qgabel billi hallilhom spazju fuq il-proprjeta tieghu stess biex

huma jkomplu juzaw il-bir ezistenti, kollox kif jidher fir-ritratt
anness u mmarkat DOKUMENT C.

5. i hija assolutament hrafa legali d-dikjarazzjoni maghmulha
mir-rikorrenti illi I-bir inkwistjoni huwa proprjeta assoluta tar-
rikorrenti u dana billi u skont I-Artikolu 442 tal-Kap. 16 tal-
Ligijiet ta’ Malta meta jezZisti bir li jigi taht izjed minn proprjeta
wahda, dak il-bir jigi magsum b’tali mod illi dik il-parti tal-bir li
tkun tezisti taht il-proprjeta ta’ Tizju issir proprjeta assoluta
tieghu billi gol-bir jitla’ hajt Ii jiddividi I-istess bir u liema hajt
jitla’ linja mal-hajt divizorju u/jew il-linja medjana li tiddividi z-
zewg fondi altru illi I-bir inkwistjoni jappartjeni kollu in piena
proprjeta lir-rikorrenti kif ged jallegaw.

Mhux talli I-esponenti ma uzurpax il-bir tar-rikorrenti kif
minnhom allegat izda talli nefag madwar €2,000 sabiex
naddaf il-bir li kien ilu ma jitnaddaf ghomor billi kien mimli
gebel, tajn u terrapin, kollox dan a spejjez tieghu, ksih biex ma
jaghmilx ilma kollox a spejjez tieghu, kollox dan sabiex izomm
il-buon vicinat u ma jaghti l-ebda lok sabiex ir-rikorrenti
jkollhom ghaliex jilmentaw bil-bini li kien qed itella’ I-esponenti
fil-proprjeta tieghu.

L-esponenti wkoll u dejjem biex iZzomm il-buon vicinat u
jikkuntenta lir-rikorrenti ghazel li jbiddel il-pjanti originali dwar
fejn kellu jsir il-lift fil-proprjeta tieghu u li kellu jservi ghas-
sulari ta’ fuq li ghad irridu jitilghu, liema lift kien intenzjonat li
jsir fil-vicinanza tal-bir u dan sar wara Il-ilmenti Ii resqu r-
rikorrenti, iimenti dawn legalment kompletament infondati billi
I-parti I-kbira tal-bir tinsab kif inghad iktar ‘il fuq fil-proprjeta
tal-esponenti u b’dana kollu r-rikorrenti xorta wahda u b’mod
mill-izjed vendikattiv u vessatorju jirringrazzjaw lill-esponenti
talli agevolahom f’kollox bil-hrug ta’ dan il-mandat.

6. i ghalhekk ghandu mill-ewwel jidher ghad-dagga
t’ghajn/prima facie illi m’hemm I-ebda dritt li nkiser mill-agir
tal-esponenti a skapitu tar-rikorrenti u cioé li juri li I-mandat
inkwistjoni huwa mehtieg biex jitharsu (recte) I-jeddijiet pretizi
mir-rikorrenti ai termini tal-Artikolu 837 et seq. tal-Kap. 12 tal-
Ligijiet ta’ Malta kif langas u ghaldagstant ghal din ir-raguni
biss it-talba ghall-hrug ta’ dan il-mandat ghandha tigi respinta

izda wkoll ghandu jigi respint il-hrug ta’ dan il-mandat billi fin-
nuqqas tal-hrug tal-istess ir-rikorrenti mhuma ser isofru l-ebda
hsara jew konsegwenzi irreparabbli billi dawn dejjem
ghandhom id-dritt moghti lilhom mil-ligi illi f'kaz illi huma
jippruvaw f’kawza appozita li huma ghandhom dritt jifthu,
kawZa petitorja jew sahansitra I-actio finium regundorum (ara
sentenza deciza mill-imhallef Philip Sciberras sedenti fil-
Prim’Awla tal-Qorti Civili, ¢itazzjoni numru 880/94, fl-kawza fl-
ismijiet Victor Mangion et vs. Raphael Aquilina et deciza fid-9
ta’ Marzu 2005) azzjonijiet dawn illi r-rikorrenti jistghu dejjem
jifthu ‘I quddiem fejn huma jippruvaw dak kollu li allegaw fir-
rikors ghat-talba tal-mandat ta’ inibizzjoni u jekk jinstab illi |-
allegazzjonijiet Ii huma ghamlu f'dan ir-rikors huma minnhom,
ikollhom kwalunkwe dritt u Il-esponenti jkollu kull obligu illi
jwaqqa’ mhux biss il-hajt divizorju izda I-binja illi hija intiza li
tigi kostruwita fuq I-istess hajt divizorju gdid u f’gholi ta’
hames sulari, obbligu dan illi I-esponenti jkun mignun li jidhol
ghalih jekk mhux ghax mohhu mill-aktar mistrieh illi huwa bl-
ebda mod sal-lum ma illeda lir-rikorrenti fid-drittijiet taghhom
jew li okkupa xi partijiet mill-proprjeta taghhom kontra s-
sewwa.

Dan il-principju gie kkonfermat permezz ta’ sentenza moghtija
minn din I-Onorabbli Qorti diversement preseduta fil-kawza fl-
ismijiet Karl Xuereb et vs. Wayne Mifsud, mandat ta’ inibizzjoni
numru 99/16JRM u deciz fis-16 ta’ Frar, 2016 kopja ta’ liema
sentenza hija annessa u mmarkata DOKUMENT D.

L-esponenti jaghmel riferiment, hawn ukoll ghas-sentenza
moghtija mill-imhallef Lorraine Schembri Orland fl-atti tal-
mandat ta’ inibizzjoni numru 1500/16 deciza fil-11 ta’
Novembru, 2016 fl-ismijiet Integrated Business Systems vs.
Crimsonwing Plc. u annessa u mmarkata DOKUMENT E fejn din
il-Qorti diversement preseduta dahlet fid-dettal ta’ x’jirrikjedi
dak li jitlob il-hrug tal-mandat ta’ inibizzjoni li jipprova lill-Qorti
prima facie li huwa ghandu d-dritt li ged jivvanta li ghandu. Fil-
kaz odjern ir-rikorrenti hlief allegazzjonijiet inveritieri
m’ghamlux fir-rikors promotur taghhom hlief illi ddecidew
wahidhom u minghajr I-ebda prova ta’ xejn illi kien hemm xi
invazjoni da parti tal-esponenti fil-proprjeta taghhom jew illi
b’mod kapricuz giet distrutta I-kamra fil-gnien taghhom meta

din giet rimpjazzata u anzi ttejbet mill-istat li kienet fih gabel
ma twaqqghat in parte temporanjament u regghet inbniet u
kienet qed tissaqqaf u ma komplitx hekk tissaqgqaf minhabba
biss il-hrug kapriccjuz ta’ dan il-mandat. Fl-Appell Civili deciz fl-
14 ta’ Lulju, 1988 fil-kawza fl-ismijiet Grech pro et noe vs.
Manfre (Kollezzjoni Volum [XX11.1.290) dik il-Qorti kienet
irriteniet “.....it-tieni haga hi illi r-rikorrenti jkun jidher li ghandu,
mad-daqqa t’'ghajn (prima facie) dawk il-jeddijiet. Il-htiega li
jintwera li I-parti li titlob il-hrug ta’ mandat bhal dan ikollha
prima facie jeddijiet pretizi, hija htiega oggettiva u mhux
soggettiva li tiddependi mid-diskrezzjoni tal-gudikant. Tali jedd
jew jidher mad-daqqa t’ghajn jew, ghall-fini ta’ dan il-mandat
ma jezistix...”.

7. Fl-ahhar nett u ghal darb’ohra hija ghalkollox inveritiera I-
allegazzjoni tar-rikorrenti fil-paragrafu 6 tar-rikors taghhom illi
l-esponenti b’xi mod allaccja I-offerta li jhallas lill-esponenti
somma flus ghaliex huwa kontra I-ligi uzurpa I-proprjeta
taghhom billi kulma ghamel I-esponenti kien u gabel ma beda
x-xoghol fuq is-sit tieghu kien staqsa lir-rikorrenti jekk kinux
disposti jbighulu parti zghira mill-bitha taghhom sabiex ikun
f'pozizzjoni li jkabbar il-footprint tal-proprjeta tieghu liema
offerta r-rikorrenti ma lagghux.

Semghet ix-xhieda mressqa mill-partijiet.

Rat l-atti kollha tar-Rikors, inkluz il-provi dokumentali mressqin

mill-partijiet.

Semghet it-trattazzjoni tal-avukati tal-partijiet waqt is-smigh tal-1
ta’ Dicembru, 2016, f'liema data I-Qorti halliet ir-Rikors ghall-

provvediment.

Ikkunsidrat:

Kunsiderazzjonijiet legali

llli skont I-Artikolu 873(1) tal-Kap.12, Il-iskop ta’ Mandat ta’
Inibizzjoni hu dak li jzomm persuna milli taghmel kwalunkwe haga

li tista’ tkun ta’ pregudizzju ghall-persuna li ged titlob il-mandat.

i skont I-Artikolu 873(2) tal-Kap. 12, il-Qorti m’ghandhiex tohrog
tali mandat jekk ma tkunx sodisfatta li dak il-mandat huwa
mehtieg sabiex jitharsu I-jeddijiet tar-rikorrent, u li r-rikorrent

prima facie jidher li ghandu dawk il-jeddijiet.

[lli jirrizultaw minn dan l-artikolu tliet presupposti ghall-hrug ta’

mandat ta’ inibizzjoni:

(1) ikun sejjer isir xi att li jista’ jkun ta’ pregudizzju ta’ xi jedd tar-

rikorrenti: il-periklu jkun ghad-dritt fiz-zmien mehtieg biex jinkiseb

pronunzjament fil-mertu, I-hekk imsejjah periculum in mora.

(2) iz-zamma tal-imsemmi att tkun mehtiega biex jigi mhares dan

il-jedd: tenut kont tal-fatt illi s-subinciz (2) huwa marbut mas-
subinciz (1) tal-Artikolu 873, il-Qorti trid tqgis ukoll I-element tal-
grad ta’ pregudizzju. Rikonoxxut il-jedd prima facie tar-rikorrenti,
I-grad ta’ pregudizzju rikjest bhala bazi ta’ akkordar ta’ hrug ta’
mandat, hu pregudizzju “li ma jkun jista’ jigi irrimedjat”. Irid
jinghad ukoll jekk l-inkonvenjent jew in-nuggas lamentat jista’
jitnehha, imgar b’decizjoni wara li jigi mistharreg il-kaz fil-mertu,

jigi nieges dan |-element mehtieg ghall-hrug tal-Mandat.

Apparti minn dan, hsara jew pregudizzju ma titgiesx bhala
irrimedjabbli meta si tratta ta’ telf pekunjarju c¢joe telf ta’ gligh
jew flus. Di fatti, skont I-insenjament moghti fid-digriet finali fl-
ismijiet Francis Barbara et vs. Carmelo Barbara et deciza fit-13 ta’

Mejju, 2014, per Onor. Imhallef J.R.Micallef:

“Tqis illi huwa ukoll mizmum li il-hrug ta’” Mandat ta’ Inibizzjoni ma
jinghatax generalment fejn il-pretensjoni ta’ min jitolbu tkun wahda li
tirreferi ghal kumpens kwantifikabbli u hlas ta’ danni meta dan jista’
jithares b’rimedju procedurali kawtelatorju iehor skont il-ligi”.

(3) ikun jidher prima facie li r-rikorrent ghandu dak il-jedd: il-ligi

thares il-jedd prima facie bhala rekwizit mehtieg ghall-hrug tal-
Mandat. Irid ghalhekk, ikun jedd, anke jekk prima facie, biex
jimmerita harsien. Mhux bizzejjed li jkun semplici diffikulta,
disagju jew thassib. Dwar il-prova tal-jedd prima facie, |1-Qorti tal-
Appell, fis-sentenza taghha tal-14 ta’ Lulju, 1988 fil-kawza Sonia
Grech pro et noe vs. Stephanie Manfré (Kollez. Vol. LXXII.I.295)

irriteniet is-segwenti:

“... huwa rekwizit oggettiv u mhux soggettiv, ma jiddependix mill-
element diskrezzjonali tal-gudikant, jew il-jeddijiet jidhru prima facie,
mal-ewwel daqgga t’ghajn, jew ma jidhru xejn, ghall-finijiet tal-hrug
tal-mandat.”
i jinghad ukoll illi |-fatt li tintlaga’ talba ghall-hrug tal-Mandat,
ma jfissirx li I-jedd ikun ippruvat. Kif dagstant iehor ma jfissirx, illi

ghax talba ghall-hrug ta’ Mandat ma tintlagax, allura I-jedd pretiz

ma jezistix. Mhux il-kompitu tal-Qorti fl-atti tal-Mandat tara jekk

il-jedd pretiz hux suxxettibbli ghal success fl-azzjoni fil-mertu, izda
biss jekk il-jedd pretiz jikkwalifikax bhala tali ghall-finijet oggettivi

tal-ligi.

llli kulma hu mehtieg, u fl-istess hin huwa bizzejjed, ghall-hrug ta’
mandat ta’ inibizzjoni, li jkun hemm fumus boni iuris. Huwa logiku
li billi I-mandat ta’ inibizzjoni huwa att kawtelatorju li jrid jinhareg
gabel ma jigi accertat min ghandu ragun, il-mandat jinhareg favur
dak li “jidher” (fi kliem l-istess ligi) mal-ewwel daqqa t’ghajn li
ghandu ragun. Igifieri b’'mod verosimili jew plawsibbli, fi kliem
iehor b’mod li jitwemmen jew ikun kredibbli. Dan min-naha I-
wahda jeskludi pretenzjonijiet li huma frivoli jew assurdi, jew
sahansitra fejn hemm mera possibbilta u min-naha |-ohra jeskludi
I-htiega li I-pretenzjoni jkollha probbabilita kbira li tintlaga’. Dan
hu konformi mac-cirkostanza li procedura ta’ din ix-xorta hija
intiza sabiex tkun sommarja, billi mhuwiex mistenni li jitressaq
guddiem il-Qorti fi stadju bhal dan, kulma jmissu jitressaq
guddiemha, waqt is-smigh tal-kawza dwar il-jedd. Dan billi fil-
process dwar il-mertu, l-iskop hu li jigi accertat x’inhu d-dritt fil-
kaz konkret, filwaqt li I-iskop tal-process ghall-hrug ta’ mandat ta’
inibizzjoni ghandu biss il-funzjoni strumentali li jikkawtela
pretenzjoni ta’ dritt, anke jekk din tista’ ma tkunx fondata,
sakemm ikun hemm pronunzjament gudizzjarju dwar jekk hix

tabilhaqq fondata fid-dritt jew le.

Mal-imsemmija tliet elementi esplicitament imsemmija mil-ligi,
jistghu jizdiedu ohrajn, bosta minnhom elaborati mill-

gurisprudenza:

(4) II-Mandat ta’ Inibizzjoni huwa meqgjus bhala mezz procedurali

ta’ natura eccezzjonali. Ara Charles Mugliett vs. Saviour Bonnici

moghti fil-25 ta’ Jannar, 2005 per Imhallef Joseph R. Micallef :

“il-harsien li I-ligi geghda timmira ghalih bi pro¢ediment bhal dak tal-
lum huwa li, minghajr il-hrug tal-Mandat, il-jedd li jista’ jkollu r-
rikorrent jitnehha darba ghal dejjem u b’'mod irrimedjabbli. Dan ma
jfissirx li I-fatt li talba ghall-hrug ta’ Mandat ta’ Inibizzjoni tintlaga’,
ikun ifisser li I-jedd huwa ippruvat. Bhalma langas ifisser li |-fatt li talba
ghall-hrug ta’ Mandat bhal dak ma tintlagax ikun ifisser li I-jedd pretiz
ma jezistix. It-tiftix li trid taghmel il-Qorti huwa dak jekk, bl-ghamil li
minnu gieghed jibza’ r-rikorrent, jistax jintilef darba ghal dejjem jedd li
l-istess rikorrent jidher li ghandu filwaqt li hareg it-talba ghall-hrug
tal-Mandat.”

(5) “Ir-rabta ta’ Mandat ta’ Inibizzjoni m’ghandhiex tintuza bhala
arma ta’ theddid jew geghiel (arm twisting) lill-parti intimata i,
jew taghmel dak li tixtieq il-parti rikorrenti jew ma taghmel xejn.
B’dan il-mod, il-mandat ma jibqghax ghodda li thares il-jedd prima
facie tal-parti rikorrenti, imma ssir sarima |i zzomm lil parti
intimata milli tgawdi I-jeddijiet taghha. 1I-Qorti hi tal-fehma li gatt
ma kienet ir-rieda tal-ligi li -Mandat ta’ Inibizzjoni jinbidel f'arma
bhal din.” Ara Avukat Dr John Gauci vs. Direttur tal-Kuntratti,
Prim Awla, 18 ta’ Lulju, 2008.

(6) Ir-rekwiziti ghall-hrug tal-Mandat huma kumulattivi mhux
alternattivi. Ghalhekk jekk xi wiehed minnhom ma jirrizultax, il-

Qorti ghandha tichad it-talba ghall-hrug tal-Mandat.

Applikati ghall-procedura odjerna dawn il-principji legali elaborati

mill-gurisprudenza tal-grati taghna:

llli sabiex jikkawtelaw il-pretensjonijiet ta’ dritt taghhom, ir-
rikorrenti qeghdin ifittxu permezz tal-hrug ta’ Mandat ta’
Inibizzjoni illi jzommu lill-intimat milli (i) ikompli u/jew jissokta
jkompli, jew b’kull mod iehor jibga’ ghaddej, kemm personalment
u kemm permezz ta’ terzi, b’xoghlijiet ta’ kostruzzjoni,
alterazzjonijiet u/jew modifikazzjonijiet strutturali fil-fondi
numerati sittax (16) u sbatax (17) fi Trig Fleur-de-Lys, Birkirkara; u
(ii) ibiegh, jittrasferixxi, jew b’xi mod iehor jiddisponi minn, jew
jimponi xi piz jew obbligazzjoni reali jew personali fuqg, jew bi
kwalunkwe mod jinnegozja jew jghaddi t-tgawdija temporanja tal-
proprjetajiet numerati sittax (16) u sbatax (17) fi Trig Fleur-de-Lys,
Birkirkara u dana in bazi ghal konsiderazzjonijiet imsemmija fir-

Rikors.

llli I-pretensjonijiet li r-rikorrenti geghdin ifittxu li jitharsu bil-hrug
tal-Mandat jirrigwardaw inter alia xoghlijiet ta’ kostruzzjoni mill-
intimat jew terzi ingaggjati minnu li fil-kors taghhom I-intimat
allegatament: (i) invada il-proprjeta tar-rikorrenti; (ii) iddemolixxa
kamra appartenenti lir-rikorrenti; (iii) wettaq xoghol ta’ skavar u

tgattigh fejn ma gewx osservati d-distanzi regolamentari u (iv)

ghamel skavar f'bir li r-rikorrenti jsostnu li huwa proprjeta
esklussiva taghhom u nxtehet kwantita ta’ gebel fl-istess bir bil-
konsegwenza li I-bokka tal-bir ¢kienet; (v) wettaq diversi xoghlijiet
fug dan is-sit mhux konformi mal-permessi mahruga mill-Awtorita

tal-lppjanar.

llli kwantu ghall-allegazzjoni tar-rikorrenti illi l-intimat invada I-
proprjeta taghhom, kien mistenni li bhala prova prima facie r-
rikorrenti jressqu bhala |-ahjar prova lill-perit taghhom |i suppost
ghamel il-konstatazzjonijiet teknici ex parte dwar din il-pretensjoni

tar-rikorrenti.

llli mix-xhieda tar-rikorrenti Anne Xuereb jirrizulta illi hija ma
oggezzjonatx ghat-twaqqigh tal-hajt divizorju l-antik ghax l-intimat

"1 Ir-rikorrenti Anne Xuereb

“ried li jwaqqa’ I-hajt u ghandu dritt
tghid ukoll li jekk il-kamra tar-rikorrenti inkwistjoni kinitx ingalljata
fil-hajt divizorju, kienet xi haga li I-perit seta’ jghidha. Madankollu
r-rikorrenti naqgsu illi jressqu bhala xhud lill-perit taghhom biex
dan jikkonferma jekk il-kamra tar-rikorrenti, li skont Anne Xuereb
twaqqgghet parti sew minnha mill-intimat, kinitx tassew ingalljata
mal-hajt divizorju u jekk hux tassew kien inevitabbli li din il-kamra
tikkrolla mat-twaqqigh tal-hajt divizorju l-antik kif isostni |-intimat,
jew jekk din il-kamra setghetx tinzamm wieqfa permezz ta’ xi
forma ta’ support, kif issostni r-rikorrenti Anne Xuereb. Ir-
rikorrenti naqgsu illi jressqu din il-prova prima facie u ghaldagstant

il-Qorti tqis illi dan I-element rikjest ghall-hrug tal-Mandat ma giex

L Afol. 81

sodisfatt. L-istess kunsiderazzjonijiet ghandhom jghoddu wkoll
ghar-rigward tal-allegazzjoni tar-rikorrenti illi l-intimat wettaq
xoghol ta’ skavar u tgattigh fejn ma gewx osservati d-distanzi
regolamentari ‘il ghaliex fuq kwistjoni teknika bhal din, kien
mistenni illi r-rikorrenti jressqu I-ahjar prova permezz tal-perit tal-

fiducja taghhom.

llli mix-xhieda mressqa mill-kontendenti waqt is-smigh tal-Mandat,
jirrizulta car illi il-partijiet kienu bi qbil iddemarkaw permezz ta’
sinjali b’zebgha hamra, bil-musmar u bil-lenza fejn ezattament
ghandu jsir il-pedament tal-hajt divizorju |-gdid, tant hu hekk |-
intimat lehaq bena dan il-hajt sal-livell tal-ewwel sular u r-

rikorrenti Anne Xuereb ma kinitx sabet ebda oggezzjoni ghal dan.

i kwantu ghall-allegazzjoni tar-rikorrenti illi l-intimat wettaq
skavar f’'bir li r-rikorrenti jsostnu |i huwa proprjeta esklussiva
taghhom, fejn inghad illi nxtehet kwantita ta’ gebel fl-istess bir bil-
konsegwenza li I-bokka tal-bir ckienet, ir-rikorrenti ma resqu ebda
prova permezz ta’ kuntratti ecc li jippruvaw dan it-titolu esklussiv
ivvantat minnhom fuq il-bir. L-intimat isostni li x-xoghlijiet
imwettga minnu fil-bir inkwistjoni saru f'dik il-parti tal-bir li hija
proprjeta tieghu u li permezz ta’ dawn ix-xoghlijiet il-kundizzjoni

ta’ dan il-bir giet imtejba u mhux imgharrqa.

Illi anki jekk il-procedura prezenti hija wahda sommarja u f’livell
prima facie, kien mistenni mir-rikorrenti li bhala minimu jressqu

bhala xhieda lill-perit tal-fidu¢ja taghhom u lill-Building

Regulations Officer li kontinwament ghamlet riferiment ghalih ir-
rikorrenti Anne Xuereb waqt ix-xhieda taghha, sabiex dawn
isostnu t-tezi tar-rikorrenti. Ir-rikorrenti ma pprezentaw |-ebda
prova teknika ohra bhal site-plan ta’ perit, survey ecc li b’xi mod

tikkorabora t-tezi taghhom.

llli r-rikorrenti jongsu wkoll li jissodisfaw element iehor essenzjali
ghal hrug ta’ mandat ta’ inibizzjoni, u ¢joe li I-atti illi r-rikorrenti
geghdin jittentaw li jzommu permezz tal-mandat ta’ inibizzjoni
johlqu pregudizzju li ma jistax jigi rimedjat, li ma jistax jittregga’
lura. Dato non concesso illi r-rikorrenti sofrew xi danni fil-
proprjeta taghhom minhabba xoghlijiet li kien geghdin isiru mill-
intimat, xi haga li fil-fehma tal-Qorti ma gietx ippruvata lanqas
f'livell prima facie, m’hemm xejn fl-imsemmija xoghlijiet li ma
jistax jitregga’ lura u li ma jistax ikun rimedjat mod iehor. Kwantu
ghall-pretensjoni tar-rikorrenti ghall-eventwali rizarciment tad-
danni, il-gurisprudenza tal-Qrati taghna tghid illi I-hrug ta’ Mandat
ta’ Inibizzjoni ma jinghatax generalment fejn il-pretensjoni ta’ min
jitolbu tkun wahda li tirreferi ghal kumpens kwantifikabbli u hlas
ta’ danni meta dan jista’ jithares b’rimedju procedurali

kawtelatorju iehor skont il-ligi.

Ghal dawn ir-ragunijiet il-Qorti gieghda tiddeciedi billi:

Tichad it-talba ghall-hrug tal-Mandat, bl-ispejjez kontra r-
rikorrenti, billi ma jirrizultawx l-elementi kollha mitluba mil-ligi
ghall-hrug tieghu; u

Thassar contrario imperio d-digriet taghha tal-25 ta’ Novembru,

2016, safejn kienet lagghet it-talba b’mod provvizorju.

Moghti kameralment illum, 12 ta’ Dicembru, 2016.

